
Lénda : Rekomandim pér pérmirésimin e Procedurés Standarde “Pér pranimin né
Akademiné e Sigurisé. Afatet dhe procedurat e shqyrtimit t€¢ dokumentacionit,
verifikimit dhe ankimit té aplikantéve”, miratuar me urdhrin nr. 984, daté
17.12.2015 té Drejtorit té Pérgjithshém té Policisé sé Shtetit.

Drejtorit té Pérgjithshém té Policisé sé Shtetit
Drejtues Madhor Ardi Veliu
Tirané

| nderuar zoti Veliu,

Me shkresat tona nr. K2/L4-2 prot., daté 29.01.2019, nr. K2/L4-3 prot., daté 05.04.2019,
nr. K2/L4-6 prot., daté 10.06.2019 dhe nr. K2/L4-8 prot., daté 19.08.2019, ju kemi véné né dijeni
se né Institucionin e Avokatit té Popullit ka béré ankesé shtetasi L.J.. Ankuesi shkruan se ka
konkuruar pér né Shkollén Bazé té Policisé dhe ka dalé fitues né té gjitha testet e zhvilluara, duke
u renditur ndér mé té mirét. Mirépo né datén 21.01.2019, pas bérjes sé testit shéndetésor e kané
skualifikuar, duke i théné se Kishte rezultuar me “Hepatit B”. Ankuesi pretendon se, para disa
muajve e ka béré€ testin e “Hepatitit” né Spitalin Ushtarak Tirané dhe nuk ka rezultuar pozitiv,
sikurse i éshté théné né testin e béré né datén 21.01.2019 né Akademiné e Sigurisé. Gjithashtu ai
pretendon se, skualifikimi i tij i béré pér kété arsye éshté i padrejté dhe pérbén diskriminim, sepse
personat qé kané kété llojé “Hepatiti” nuk jané té rrezikshém pér shéndetin e té tjeréve. Pérveg sa
mé sipér, ai shkruan se i ka kérkuar komisionit pérkatés qé ta pérsérisé analizén e “Hepatitit”, por
kérkesa e tij nuk éshté marré né konsideraté.

Né bazé té kérkesés toné, ju me shkresén nr. 79/8 prot., daté 06.04.2019, ndérmjet té tjerave
na informuat se, shtetasi L.J. ka géné pjesémarrés né konkurimin pér pranim né Kolegjin e Larté
Profesional, “Kolegji i Policis€”, né Akademiné e Siguris€. Ai ka kaluar me sukses fazat e
konkurimit (testimi me shkrim, testimi fizik, intervista me gojé dhe testimi psikologjik), por nuk
ka kaluar testin shéndetésor, i cili éshté béré bazuar né nenin 137 té Rregullores sé Policisé sé
Shtetit, ku parashikohet se:

“Aplikanti i nénshtrohet kontrollit dhe ekzaminimeve mjekésore pas pérfundimit té procesit
té testimit. Llojet e vizitave, ekzaminimeve, si dhe rregullat e kryerjes sé tyre, pércaktohen né
procedurat standarde té miratuara nga Drejtori i Policisé sé Shtetit”.

Nga ekzaminimet mjekésore té kryera nga Komisioni pér Kontrollin Shéndetésor, ai ka
rezultuar me Hepatit B (Hbs pozitiv).

Né bazé té Procedurés Standarde pér Pranimin né Akademiné e Sigurisé, Kreu IV “Kriteret
shéndetésore”, pika 8 “Kriteret pér sémundje infektive”, “Aplikantét duhet té gézojné shéndet té
ploté dhe té mos jené bartés té ndonjé sémundjeje ngjitése. Nuk do té pranohen ata aplikanté té
cilét kané antigen pozitiv (aktiv ose jo aktiv)”.

Pér kéto arsye ai éshté skualifikuar nga Komisioni pér Kontrollin Shéndetésor pér
vazhdimin e studimeve né Kolegjin e Policisé, né Akademiné e Sigurisé, pér mos plotésim té
kritereve shéndetésore.

Pasi shqyrtuam pérgjigjen tuaj, vlerésuam se pér té arritur né njé konkluzion té drejté dhe
shterues lidhur me pretendimet e ngritura nga ankuesi, t’ju kérkonim dérgimin e njé informacioni
shtesé lidhur me pyetjet si mé poshté:

1. Nése éshté marré ndonjé vendim pér skualifikimin e ankuesit pér vazhdimin e studimeve
né Kolegjin e Policisé, né Akademiné e Sigurisé, pér mos plotésim té kritereve shéndetésore?

2. Pérse nuk éshté marré né konsideraté nga Komisioni pér Kontrollin Shéndetésor kérkesa
e ankuesit pér pérséritjen e analizés sé “Hepatitit”™?

3. A ka béré ankim administrativ shtetasi L.J. lidhur me skualifikimin né organin
kompetent konform nenit 141 té Rregullores sé Policisé sé Shtetit?

4. Nése po, si éshté vendosur nga organi pérkatés dhe a éshté njoftuar ai pér vendimin e
marré?

Gjithashtu ju kérkuam g€, bashké me informacionin té na dérgonit edhe njé kopje té
Procedurés Standarde “Pér pranimin né Akademiné e Sigurisé. Afatet dhe procedurat e shqyrtimit
té dokumentacionit, verifikimit dhe ankimit té aplikantéve .

Ju me shkresén nr. 79/10 prot., daté 31.07.2019, na dérguat té njéjtin informacion té
dérguar edhe me shkresén nr. 79/8 prot., daté 06.04.2019, si dhe bashkéngjitur njé kopje té
pjesshme (nga fagja 1-7), té Procedurés Standarde “Pér pranimin né Akademiné e Sigurisé. Afatet
dhe procedurat e shqyrtimit té dokumentacionit, verifikimit dhe ankimit té aplikantéve”. Ndérsa
pjesa e kétij dokumenti gé bén fjalé pér ankimin e aplikantéve dhe procedurat e shqyrtimit té tij
mungonte.

Pér kéto arsye, me shkresén nr. K2/L4-8 prot., daté 19.08.2019 ju kérkuam dérgimin e njé
informacioni shtesé lidhur me pyetjet e parashtruara mé lart, njé kopje té ploté té Procedurés
Standarde “Pér pranimin né Akademiné e Sigurisé. Afatet dhe procedurat e shqyrtimit té
dokumentacionit, verifikimiz dhe ankimit té aplikantéve”, si dhe kopje té gjithé dokumentacionit
té administruar nga organi juaj lidhur me kété rast.

Me shkresén tuaj nr. 79/11-L prot., daté 02.09.2019, ndérmijet té tjerave na informuat se,
procesi i ankimimit i parashikuar né nenin 141 té “Rregullores sé Policis€ sé Shtetit dhe né
Procedurén Standarde béhet né fazat e konkurimit (testimin me shkrim, testimin e aftésive fizike,
intervistén me gojé dhe testimin psikologjik). Ndérsa ankesat mbi vendimet e Komisionit té
Kontrollit Shéndetésor nuk shgyrtohen nga Komisioni i Shqyrtimit té Ankesave, pér shkak té
natyrés specifike té tyre. Késhtu gé vendimi i Komisionit té Kontrollit Shéndetésor éshté
pérfundimtar pérderisa Rregullorja dhe Procedura nuk kané parashikuar Komision Shéndetésor
Epror pér té shqyrtuar kéto ankesa.



Gjithashtu sé bashku me pérgjigjen na dérguat edhe skedén shéndetésore té shtetasit L.J.,
vendimin e Komisionit té Kontrollit Shéndetésor, si dhe kopjen e Procedurés Standarde “Pér
pranimin né Akademiné e Sigurisé. Afatet dhe procedurat e shqgyrtimit té dokumentacionit,
verifikimit dhe ankimit té aplikantéve”, miratuar me urdhrin nr. 984, daté 17.12.2015 té Drejtorit
té Pérgjithshém té Policisé sé Shtetit.

Theksojmé se Procedura Standarde e cituar mé lart, pérséri na u dérgua e pjesshme deri né
fagen nr. 10, ndonése e kishim kérkuar até té ploté. Do té ishte korrekte gé té gjitha dokumentet e
kérkuara té dérgohen té plota ag mé tepér qé kérkesa joné pér kété céshtje (dokument) ishte e
pérséritur dhe ky sugjerim duhet t& mbahet né konsideraté nga ana e strukturave té Policisé sé
Shtetit pér té ardhmen. Pavarésisht kétij fakti, konstatuam se pjesa e saj e cila bén fjalé pér ankimin
e aplikantéve éshté dérguar.

Né pérfundim té shqyrtimit té késaj ankese, té pérgjigjeve dhe té dokumentacionit té
dérguar nga ana juaj vlerésojmé se, skualifikimi i shtetasit L.J. pér vazhdimin e studimeve né
Kolegjin e Policisé, né Akademiné e Sigurisé, éshté béré nga Komisioni pér Kontrollin
Shéndetésor pér mos plotésim té kritereve shéndetésore, sepse nga ekzaminimet mjekésore té
kryera ai ka rezultuar me “Hepatit B” (Hbs pozitiv). Ky Kkriter skualifikues éshté parashikuar né
Procedurén Standarde pér Pranimin né Akademiné e Siguris€, Kreu IV “Kriteret shéndetésore”,
pika 8 “Kriteret pér sémundje infektive”. Pra, vendimi i Komisionit pér Kontrollin Shéndetésor
ndaj shtetasit L.J. 8shté né pérputhje me aktet normative né fuqgi. Ndérsa pérgjigjia juaj lidhur me
procesin e ankimimit dhe fazat e konkurrimit nuk éshté korrekte dhe né pérputhje me aktet
normative né fuqi.

Né Rregulloren e Policisé sé Shtetit, respektivisht nenin 135/1 “Fazat e konkurimit”
parashikohet se:

“1. Aplikanti qé kualifikohet pér té vazhduar procesin e pranimit né Akademiné e Sigurisé,
I nénshtrohet fazave té konkurimit sipas rendit té méposhtém:

a) testimit me shkrim;

b) testimit té aftésive fizike;

c) intervistés me gojé, ushtrimeve vlerésuese dhe testimit té aftésive té té shkruarit;

¢) testimit psikologjik;

d) kontrollit shéndetésor;

dh) marrjes sé shenjave té gishtave;

e) verifikimi pérfundimtar i aplikantit.”

Ndérsa né neni 141 “Procesi 1 Ankimit pér pranimin né Akademiné e Siguris€” té késaj
Rregulloreje parashikohet se:

“1. Aplikanti ka té drejtén e ankimit né Komisionin e Shqyrtimit té Ankesave, pas ¢do faze
té konkurimit apo né institucionet e mbikéqyrjes sé jashtme té policiseé.

2. Rregullat, procedurat e shqyrtimit té ankesés, si dhe pérbérja e Komisionit pércaktohen
né procedurat standarde, té miratuara me urdhér té Drejtorit té Policisé sé Shtetit.”

Nga pérmbajtja e 135/1 té Rregullores sé Policisé sé Shtetit, miratuar me VKM nr. 750,
daté16.09.2015 rezulton se, fazat e konkurimit jané jo vetém ato gé keni pérshkruar né pérgjigjen
tuaj (testimi me shkrim, testimi i aftésive fizike, intervista me gojé dhe testimi psikologjik), por edhe
kontrolli shéndetésor, marrja e shenjave té gishtave dhe verifikimi pérfundimtar i aplikantit.

Ndérsa nga pérmbajtja e nenit 141/1 té késaj Rregulloreje rezulton se, aplikanti ka té
drejtén e ankimit né Komisionin e Shqyrtimit t¢ Ankesave, pas ¢do faze té konkurimit apo né
institucionet e mbikéqyrjes sé jashtme té policisé.



Pra, dispozitat e cituara mé sipér nuk e pérjashtojné té drejtén e ankimit té aplikantit ndaj
vendimit té Komisionit té Kontrollit Shéndetésor, pavarésisht té natyrés specifike té tyre. Fakti gé
né Rregulloren e Policisé sé Shtetit dhe né Procedurén Standarde nuk parashikohet Komision
Shéndetésor Epror pér té shqyrtuar kéto ankesa, nuk do té thoté mohim i té drejtés sé ankimit té
aplikantit, sepse até duhet ta shqyrtojé Komisioni i Shqyrtimit té Ankesave

Ndérkohé konstatojmé se, géndrimi i shprehur né pérgjigjen e dérguar nga ana juaj se, né
Procedurén Standarde “Pér pranimin né Akademiné e Sigurisé. Afatet dhe procedurat e shqyrtimit
té dokumentacionit, verifikimit dhe ankimit té aplikantéve”, nuk éshté parashikuar Komision
Shéndetésor Epror pér té shqyrtuar ankesat ndaj vendimit e Komisionit té Kontrollit Shéndetésor,
1 cili éshté pérfundimtar, nuk ésht€ né pérputhje me dispozitat e ligjit nr. 44/2015 “Kodi 1
Procedurave Administrative i Republikés sé€ Shqipéris€”, sepse i mohon shtetasit n€ fjalé t€ drejtén
e ankimit ndaj njé akti administrativ.

Ju sjellim né vémendje se né nenin 3, pika 1, gérma "a" té ligjit nr. 44/2015 parashikohet
se:

"Akti administrativ individual” éshté cdo shprehje e vullnetit nga organi publik, né
ushtrimin e funksionit té tij publik, kundrejt njé apo mé shumé subjektesh té pércaktuara
individualisht té sé drejtés, i cili krijon, ndryshon ose shuan njé marrédhénie juridike konkrete;"

NEé kuptim té késaj dispozite, vendimi Komisionit t& Kontrollit Shéndetésor pér skualifikimin e
shtetasit L.J. pér vazhdimin e studimeve né Kolegjin e Policisé, né Akademiné e Sigurisé éshté akt
administrativ individual, sepse éshté shprehje e vullnetit té njé organi publik (si pjesé e strukturave té
Policisé sé Shtetit), e kryer gjaté ushtrimit t& funksionit té tij publik dhe ka krijuar njé marrédhénie
juridike konkrete.

Né& nenin 99/2/c/iii té kétij ligji “Ké&rkesat e formés sé aktit administrativ té shkruar né letér
ose elektronik™ parashikohet se:

“Akti administrativ i shkruar né letér ose elektronik pérmban: .... té drejtén e ankimit,
pérfshiré organin publik apo gjykatén ku mund té paragitet ankimi, mjetet e ankimit, afatin dhe
ményrén e pérllogaritjes sé tij pér paragqitjen e ankimit”.

Ndérsa né nenin 128/3 “Legjitimimi dhe mjetet ligjore administrative” parashikohet:

“Mjetet ligjore administrative jané:

a) ankimi administrativ, i cili pérfshin:

i) Ankimin administrativ ndaj aktit administrativ ose mosveprimit té organit publik pér
nxjerrjen e aktit té brenda afatit t€ parashikuar dhe/ose veprimit procedural té organit publik gjaté
procedurés administrative (Ankimi administrativ ndaj aktit administrativ); ose

ii) kundérshtimi administrativ ndaj njé veprimi tjetér administrativ nén regjimin e sé
drejtés administrative (Kundérshtimi administrativ); ”

Pérvec sa mé lartpérmendur, nése ju vlerésoni qé vendimet e Komisionit t& Kontrollit
Shéndetésor nuk mund té shqyrtohen nga Komisioni i Shqyrtimit té Ankesave, pér shkak té natyrés
specifike té tyre, atéhere éshté detyrimi juaj pér té parashikuar né Procedurén Standarde, té cilén e
keni miratuar veté, Komisionin Shéndetésor Epror, si njé organ ku mund té paragiten ankesat.
Ndérkohé mendojmé se, mosparashikimi né Procedurén Standarde i té drejtés sé aplikantéve pér
té béré ankim ndaj njé akti administrativ, vendimit e Komisionit té¢ Kontrollit Shéndetésor, krijon
premisa pér shkeljen e njé té drejte té njohur me ligjin nr. 44/2015.

Pér sa mé sipér, né mbéshtetje té pikés 3, té nenit 63, té Kushtetutés sé Republikés sé
Shqipérisé, ku parashikohet se:



“Avokati i Popullit ka té drejté té béjé rekomandime dhe té propozojé masa kur véren
shkelje té té drejtave dhe lirive té njeriut nga administrata publike”, dhe né nenin 24/b, té ligjit nr.
8454 daté 4.02.1999 “Pér Avokatin e Popullit”, i ndryshuar, ku parashikohet se:

“Kur Avokati i Popullit véren se éshté veté pérmbajtia e ligjit ose e akteve té tjera
normative dhe jo zbatimi i tyre shkaku qé krijon premisa pér shkelje té té drejtave té njeriut, té
njohura nga Kushtetuta ose ligjet e tjera, ka té drejté:

b. t'u propozojé organeve té administratés ndryshimin ose pérmirésimin e akteve
nénligjore;

REKOMANDOJME:

1. Marrjen e masave té nevojshme pér ndryshimin dhe pérmirésimin e pérmbajtjes sé
Procedurés Standarde “Pér pranimin né Akademiné e Sigurisé. Afatet dhe procedurat e shqyrtimit
té dokumentacionit, verifikimit dhe ankimit té aplikantéve”, miratuar me urdhrin nr. 984, daté
17.12.2015 té Drejtorit té Pérgjithshém té Policisé sé Shtetit, duke parashikuar té& drejtén e
aplikantéve pér né Akademiné e Sigurisé gé té béjné ankim né Komisionin Shéndetésor Epror ndaj
vendimit té Komisionit té Kontrollit Shéndetésor.

2. Marrjen e masave té nevojshme pér ndryshimin dhe pérmirésimin e praktikés aktuale
lidhur me vendimet e skualifikimit té aplikantéve pér Akademiné e Sigurisé duke i béré ato né
pérputhje me kérkesat e nenin 99/2/c/iii “Kérkesat ¢ formés sé aktit administrativ t€ shkruar né
letér ose elektronik™ té ligjit nr. 44/2015 “Kodi i Procedurave Administrative”.

Pér masat gé do té merrni né zbatim té kétij rekomandimi, lutemi té ktheni pérgjigje brenda
afatit 30 ditor t€ pércaktuar né nenin 22 t€ ligjit “Pér Avokatin e Popullit”, i ndryshuar.

Duke besuar né mirékuptimin dhe bashképunimin tuaj,

KOMISIONERI

Ermonela Ruspi



